
ტელევიზია  
25.10.2016
არხი: იმედი
გადაცემა: ქრონიკა 11:00
საქართველოში დასაქმებულთა შრომის უსაფრთხოების დაცვის პოლიტიკის არაეფექტურ მუშაობაზე საუბრობს მესამე სექტორი. 4 არასამთავრობო ორგანიზაცია პროფკავშირებთან ერთად ერთობლივ განცხადებას ავრცელებს და სამუშაო ადგილებზე დასაქმებულ, გარდაცვლილთა და დაშავებულთა საგანგაშო სტატისტიკის გამო მთავრობას შრომითი პოლიტიკის დაუყოვნებლივი გადახედვისკენ მოუწოდებს. ადამიანის უფლებების სწავლებისა და მონიტორინგის ცენტრის წარმომადგენელი ლინა ღვინიანიძე საქართველოს პარლამენტს რეკომენდაციებითაც მიმართავს. ლინა ღვინიანიძე: "იმისთვის, რომ არსებითად შეიცვალოს დასაქმებულთა სამუშაო პირობები და მათ შორის, მოხდეს ამგვარი ფატალური შემთხვევების პრევენცია, ვფიქრობ, მნიშვნელოვანია სახელმწიფომ დროულად უპასუხოს ამ გამოწვევას".
http://mediamonitoring.ge/mms/includes/video/video.php?id=3993284
--- 

25.10.2016
არხი: იმედი
გადაცემა: ქრონიკა 11:00
მთავრობაში ცვლილებების წარდგენის პრეროგატივა პრემიერს ეკუთვნის. ამის შესახებ ჯანდაცვის მინისტრმა განაცხადა, რომელმაც არ იცის, თუ რა ტიპის საკადრო ცვლილებები შეიძლება განხორციელდეს მთავრობაში. საუბარია, მეორე ტურის დასრულების შემდეგ შესაძლო ცვლილებებზე. დავით სერგეენკო: "ცვლილებების წარდგენის სრული პრეროგატივა ეკუთვნის პრემიერს. მე არ მიმიღია ყოველ შემთხვევაში მონაწილეობა კონსულტაციებში".
http://mediamonitoring.ge/mms/includes/video/video.php?id=3993112
რუსთავი 2 - კურიერი 10:00- http://mediamonitoring.ge/mms/includes/video/video.php?id=3992955
---  

25.10.2016
არხი: 	რუსთავი 2
გადაცემა: კურიერი 10:00
იერსინიას მე-12 საერთაშორისო სიმპოზიუმი თბილისში. ფორუმს ამ კონკრეტულ ბაქტერიაზე მომუშავე 21 ქვეყნის 100-მდე მეცნიერი ესწრება. სიმპოზიუმი ცოტა ხნის წინ სასტუმრო ჰოლიდეი ინში საქართველოს ჯანდაცვის მინისტრმა გახსნა. ფორუმი 4 დღეს გაგრძელდება და ის დაავადებათა კონტროლის ეროვნული ცენტრისა და ბიოუსაფრთხოების ასოციაციის მხარდაჭერით ტარდება. იერსინიას სიმპოზიუმები ყოველ ოთხ წელიწადში ერთხელ იმართება და ეს არის პირველი შემთხვევა, როდესაც მას აღმოსავლეთ ევროპის ქვეყანა მასპინძლობს. „ამ დაავადებასთან ბრძოლამ, საერთაშორისო ჯანდაცვას მისცა ძალიან დიდი გამოცდილება ზოგადად ინფექციებთან ბრძოლის და ამ კონფერენციის ფარგლებში, ჩვენ გვექნება შესაძლებლობა განვიხილოთ განახლებული მიდგომები, რომლებიც ეხება ზოგადად ინფექციებთან ბრძოლის სტრატეგიას,“ - განაცხადა ჯანდაცვის მინისტრმა დავით სერგეენკომ.
http://mediamonitoring.ge/mms/includes/video/video.php?id=3992964
--- 

25.10.2016
არხი: ტვ პირველი
გადაცემა: საქმიანი დილა TV1
კარიერის დაგეგმვა. სოციალური მომსახურების სააგენტოს ოფისებში კარიერის დაგეგმვის სერვისის მიწოდება ხორციელდება.  სერვისის მიწოდება ამჟამად პილოტირების რეჟიმშია. ამ თემაზე სასაუბროთ გადაცემის სტუმარია ელზა ჯგერენაია და მარიამ ადეშვილი.
http://mediamonitoring.ge/mms/includes/video/video.php?id=3993169
--- 

24.10.2016
არხი: 	მაესტრო
გადაცემა: კონტაქტი რვაზე
საერთაშორისო მრჩეველთა საბჭომ ცე ჰეპატიტის ელიმინაციის პროგრამის გაგრძელების შესახებ იმსჯელა. დავით სერგეენკოს განცხადებით, პროექტი წარმატებით მიმდინარეობს და მნიშვნელოვნად იზრდება იმ პაციენტების რაოდენობა, რომელთაც ეძლევათ პროექტში ჩართვის შესაძლებლობა.
http://mediamonitoring.ge/mms/includes/video/video.php?id=3992308
რუსთავი 2 - კურიერი 15:00- http://mediamonitoring.ge/mms/includes/video/video.php?id=3991283
იმედი - ქრონიკა 14:00- http://mediamonitoring.ge/mms/includes/video/video.php?id=3990898
მაესტრო - კონტაქტი 15:00- http://mediamonitoring.ge/mms/includes/video/video.php?id=3991284
ტვ პირველი - დღის ამბები 13:00- 
http://mediamonitoring.ge/mms/includes/video/video.php?id=3990798
მაესტრო - კონტაქტი 12:00-  http://mediamonitoring.ge/mms/includes/video/video.php?id=3990710
რუსთავი 2 - კურიერი 12:00- http://mediamonitoring.ge/mms/includes/video/video.php?id=3990408
ტაბულა ტვ - ფოკუსი 19:00-
http://mediamonitoring.ge/mms/includes/video/video.php?id=3992472
ტელეკომპანია აჭარა - მთავარი ამბები 21:00-
http://mediamonitoring.ge/mms/includes/video/video.php?id=3992412
კავკასია - დღეს 20:30- http://mediamonitoring.ge/mms/includes/video/video.php?id=3992367
ტელეკომპანია იბერია - ახალი ამბები 19:30-
http://mediamonitoring.ge/mms/includes/video/video.php?id=3992320
პალიტრა ტვ - პალიტრა ნიუს 16:00-
http://mediamonitoring.ge/mms/includes/video/video.php?id=3991638
--- 

24.10.2016
არხი: 	პალიტრა ტვ
გადაცემა:პალიტრა ნიუს 20:00
ავარიის შედეგად დაშავებული 3 სამხედრო მკურნალობას რეანიმაციულ განყოფილებაში განაგძობს, თუმცა ჯანდაცვის მინისტრის განცხადებით მათ სიცოცხლეს საფრთხე აღარ ემუქრება. ბოლო ინფორმაციით თბილისის კლინიკებში კიდევ 4 სამხედრო იმყოფება, 29 კი გორის სამხედრო ჰოსპიტალში გადის მკურნალობის კურს. ავტოსაგზაო შემთხვევა 21 ოქტომბერს დედოფლისწყარო-თბილისის დამაკავშირებელ ავტომაგისტრალზე მოხდა, შემთხვევის შედეგად ჯარების ლოგისტიკური უზრუნველყოფის სარდლობის სამხედრო მოსამსახურეები დაშავდნენ, 1 სამხედრო მოსამსახურე კი ადგილზე გარდაიცვალა. გამოძიება სისხლის სამართლის კოდექსის 276 მუხლის მეხუთე ნაწილით მიმდინარეობს.	
http://mediamonitoring.ge/mms/includes/video/video.php?id=3992465
--- 

24.10.2016
არხი: რუსთავი 2	
გადაცემა: კურიერი 21:00
ქართულ ოცნების ოფისში პარტიის ლიდერების შეხვედრა დასრულდა. კურიერის ინფორმაციით შეკრებილები საკადრო საკითხებზე და საპარლამენტო არჩევნების თემაზე მსჯელობდნენ, თუმცა შეხვედრიდან გამოსულები აცხადებენ, რომ საუბარი მხოლოდ ჩატარებულ არჩევნებსა და მეორე ტურებს ეხებოდა. „შეხვედრის მიზანი ერთმანეთისთვის ანგარიშის ჩაბარება იყო, თუ რამდენად მნიშვნელოვანია ის, რომ განმეორებითმა არჩევნებმა ჩაიარა მშვიდ გარემოში - ასევე მშვიდ, წყნარ და დემოკრატიულ ვითარებაში ჩატარდეს არჩევნების მეორე ტური,“ - განაცხადა დავით სერგეენკომ, რომლის მტკიცებით დღევანდელ შეხვედრაზე არც აღმასრულებელი ხელისუფლების ახალ შემადგენლობაზე და არც პარლამენტის თანამდებობრივ გადანაწილებაზე არ უსაუბრიათ.
http://mediamonitoring.ge/mms/includes/video/video.php?id=3992458
--- 

24.10.2016
არხი: რუსთავი 2	
გადაცემა:კურიერი 15:00
ლევან ავალიშვილს სასწრაფო მკურნალობა სჭირდება. ექიმებმა მას ცენტრალური ნერვული სისტემის ავთვისებიანი სიმსივნე დაუდგინეს, მკურნალობისთვის კი 200 000 ლარზე მეტია საჭირო.
http://mediamonitoring.ge/mms/includes/video/video.php?id=3991360
--- 

24.10.2016
არხი: 	რუსთავი 2
გადაცემა: კურიერი 15:00
კრწანისის ინციდენტზე კომენტარი გააკეთა ჯანდაცვის მინისტრმა. დავით სერგეენკოს განცხადებით, გუშაგი კანონის შესაბამისად მოქმედებდა. „მე ვფლობ ინფორმაციას, რაც ზოგადად საზოგადოებისთვის არის მიწვდომადი. სამხედრო მოსამსახურეები მოიქცნენ წესდების შესაბამისად. რაც შეეხება შემდგომ დეტალებს, რამდენადაც ვიცი გამოძიება მყისიერად არის დაწყებული და მე ვფიქრობ, რომ გამოძიება დაადგენს ყველა დეტალს,“ - განაცხადა დავით სერგეენკომ.
http://mediamonitoring.ge/mms/includes/video/video.php?id=3991109
--- 

24.10.2016
არხი: 	რუსთავი 2
გადაცემა:კურიერი 08:00
არჩევნების მეორე ტურის წინ ახალციხე-ადიგენის მაჟორიტარულ ოლქში ქართული ოცნების კანდიდატთან გიორგი კოპაძესთან ერთად, ვალეს მოსახლეობას შეხვდა ჯანდაცვის მინისტრი. მან ადგილობრივებს მეორე ტურში მხარდაჭერისკენ მოუწოდა. დავით სერგეენკომ მთავრობის მიერ განხორციელებულ გეგმებსა და სამომავლო პროექტებზე ისაუბრა. შეხვედრას ასევე ესწრებოდნენ იუსტიციისა და სოფლის მეურნეობის სამინისტროების წარმომადგენლები. მათ ადგილობრივ ამომრჩევლებს მათი უწყებების მიერ სამცხე-ჯავახეთში განსახორციელებელი პროექტები გააცნეს. „ამ შეხვედრების მიზანი არ არის მხოლოდ წინასაარჩევნო, მხოლოდ პოლიტიკური, არამედ ეს არის ადგილზე სიტუაციის უკეთესად გაცნობის და პრობლემების უკეთესად მოგვარების კარგი შესაძლებლობა,“ - განაცხადა დავით სერგეენკომ.
http://mediamonitoring.ge/mms/includes/video/video.php?id=3990654
--- 


ინტერნეტი
25.10.2016	
მედიასაშუალება: http://www.interpressnews.ge/ge/politika/403516-davith-sergeenko-mthavrobashi-cvlilebebis-tsardgenis-prerogativa-premier-ministrs-ekuthvnis.html

დავით სერგეენკო - მთავრობაში ცვლილებების წარდგენის პრეროგატივა პრემიერ-მინისტრს ეკუთვნის
ჯანდაცვის მინისტრი დავით სერგეენკო ირწმუნება, რომ მისთვის უცნობია, თუ რა ტიპის საკადრო ცვლილებები შეიძლება განხორციელდეს მთავრობის შემადგენლობაში, რომელსაც ახალი პარლამენტი დაამტკიცებს. ამასთან, კითხვაზე, დარჩება თუ არა პირადად ის მინისტრად, სერგეენკომ განაცხადა, რომ „არ აქვს მნიშვნელობა, თუ რა გვარია მინისტრი, მნიშვნელოვანია, თუ როგორ ვითარდება დარგი“. „მთავრობაში ცვლილებების წარდგენის პრეროგატივა პრემიერ-მინისტრს ეკუთვნის. მე კონსულტაციებში მონაწილეობა არ მიმიღია. ვფიქრობ, რომ აქ პირველი სიტყვა და პირველი ნაბიჯები პრემიერ-მინისტრს ეკუთვნის. არჩევნების მეორე ტურის შემდეგ ის მოსახლეობას წარუდგენს მინისტრთა კაბინეტის ახალ შემადგენლობას. კონკრეტულად რა შეიცვლება, ამის შესახებ ვერაფერს გეტყვით“, - განუცხადა ჟურნალისტებს დავით სერგეენკომ.
---  

25.10.2016	
მედიასაშუალება: http://www.ipress.ge/new/49237-NGO-dauyovnebliv-sheiqmnas-shromis-inspeqtirebis-efeqturi-meqanizmi
NGO: დაუყოვნებლივ შეიქმნას შრომის ინსპექტირების ეფექტური მექანიზმი
არასამთავრობო სექტორი საქართველოს მთავრობისა და პარლამენტისგან შრომის ინსპექტირების ეფექტური მექანიზმის დაუყონებლივ შექმნას ითხოვს. ამის შესახებ განცხადებაშია აღნიშნული, რომელსაც ხელს ადამიანის უფლებების სწავლებისა და მონიტორინგის ცენტრი (EMC); კონსტიტუციის 42-ე მუხლი; საქართველოს ახალგაზრდა იურისტთა ასოციაცია (GYLA); საერთაშორისო გამჭვირვალობა – საქართველო და საქართველოს პროფესიული კავშირების გაერთიანება აწერს. განცხადება ორგანიზაციებმა ბოლო პერიოდში სხვდასხვა სამუშაო ადგილზე სამი დასაქმებულის გარდაცვალებასთან დაკავშირებით გაავრცელეს. “უკანასკნელი დღეების მანძილზე საზოგადოებისათვის ცნობილი გახდა სხვადასხვა სამუშაო ადგილზე, კერძოდ, მშენებლობებსა და ქვანახშირის მომპოვებელ საწარმოში სამი დასაქმებულის დაღუპვის ფაქტი, რაც ამ შემთხვევების ეფექტური გამოძიების საჭიროების გარდა, ცხადად აყენებს დღის წესრიგში შრომის უსაფრთხოების დაცვის პოლიტიკის დაუყოვნებლივი გადახედვის აუცილებლობას. საგანგაშოა საწარმოო შემთხვევების შედეგად, სამუშაო ადგილებზე დაღუპულთა და დაშავებულთა საერთო მაჩვენებელიც, რაც დასაქმებულთა უფლებების დარღვევის სისტემურ პრობლემაზე და სახელმწიფოს მიერ გატარებული შრომის პოლიტიკის არაეფექტურობაზე მიუთითებს. შინაგან საქმეთა სამინისტროს ოფიციალური მონაცემებით 2011-2015 წლებში საწარმოო შემთხვევების შედეგად დაიღუპა 212 და დაშავდა 691 დასაქმებული. დასახელებული სტატისტიკა, დასაქმებულთა შრომით უფლებების დარღვევის ერთ-ერთი თუმცა, არა ერთადერთი ინდიკატორია. შრომითი უფლების შელახვის მასშტაბს და პრაქტიკას, ასევე ადასტურებს დასაქმებულთა პროტესტების და გაფიცვების რაოდენობა და მათი მოთხოვნების შინაარსი, რაც უმეტესად ბაზისური, სიცოცხლისა და ჯანმრთელობისათვის უსაფრთხო და ღირსეული შრომის პირობების შექმნის მოთხოვნაში გამოიხატება. საქართველოს სახალხო დამცველი ასევე წლებია შემაშფოთებლად მიიჩნევს საწარმოო შემთხვევების შედეგად დაზარალებულთა მაჩვენებელს და შრომის ინსპექტირების მექანიზმის ქმედითობის გაზრდის საჭიროების გარდა, მის საგანგებო განცხადებაში, საწარმოო შემთხვევების არაეფექტურ გამოძიებაზეც მიუთითებს. შრომის პოლიტიკის გარდაქმნა, მათ შორის, შრომის ინსპექტირების ეფექტური მექანიზმის შექმნა დღემდე რჩება არაერთი საერთაშორისო და ადგილობრივი ორგანიზაციის და პროფესიული კავშირების გაერთიანების მთავარ მოთხოვნად და რეკომენდაციად. ღირსეული შრომის პირობების გარანტირება და ეფექტიანი შრომის ინსპექციის სისტემის ჩამოყალიბება, საქართველოს ევროკავშირთან ასოცირების შეთანხმებით გაწერილი ერთ-ერთი ვალდებულებაა. 2006 წლიდან გაცხადებულმა შრომის პოლიტიკამ, რაც დასაქმებულთა დაცვის მინიმალური სტანდარტებისაგან დაცლილი შრომის კანონმდებლობის შექმნასა და შრომითი უფლებების დაცვის მექანიზმის, შრომის ინსპექციის გაუქმებაში გამოიხატა, მძიმე გავლენა იქონია დასაქმებულთა უფლებრივ მდგომარეობაზე. შრომის უფლების დაცვასთან დაკავშირებული ცხადი გამოწვევის საპასუხოდ, 2013 წლიდან რიგი რეფორმები გატარდა. კერძოდ, შრომის კოდექსში განხორციელდა არაერთი ცვლილება, რომლითაც კანონმდებლობაში გაჩნდა შრომის უფლების დამცავი მინიმალური სტანდარტები და შეიქმნა ცალკეული მექანიზმები, მათ შორის, შრომის პირობების ინსპექტირების დეპარტამენტი. თუმცა, ნათელია რომ განხორციელებული რეფორმების ხარვეზულობის, არასაკმარისობის და შექმნილი მექანიზმის ლიმიტირებული მანდატიდან გამომდინარე, საკანონმდებლო ცვლილებების დიდი ნაწილი არაეფექტური აღმოჩნდა არსებულ გამოწვევებთან გასამკლავებლად და ვერ უზრუნველყო დასაქმებულთა უფლებრივი მდგომარეობის გაუმჯობესება. აღნიშნული პრობლემა განსაკუთრებით მწვავედ მიემართება მძიმე, მავნე და საშიშპირობებიან სამუშაოებზე დასაქმებულ პირებს, რომელთაც კვლავ საკუთარი სიცოცხლისა და ჯანმრთელობის რისკის ფასად უხდებათ ყოველდღიური სამუშაოს შესრულება. რეალობაში არსებული ცხადი გამოწვებებისა და ევროკავშირთან აღებული საერთაშორისო ვალდებულებების მიუხედავად, დღეს არსებული შრომის ინსპექტირების მექანიზმი წარმოადგენს სუსტ ორგანოს, რომელსაც არ შეუძლია მისი მთავარი ფუნქციის – პრევენციული პოლიტიკისა და დარღვევებზე ეფექტური რეაგირების უზრუნველყოფა. ამასთან, საქართველო დღემდე სავალდებულოდ არ აღიარებს ევროპის სოციალური ქარტიის მე-3 მუხლს და შრომის საერთაშორისო ორგანიზაციის (ILO) იმ კონვენციებს, რომლებიც შრომის უსაფრთხოების საკითხებს შეეხება, რაც ასევე აჩვენებს ხელისუფლების პოლიტიკური ნებისა და მზაობის არარსებობას, შექმნას შრომითი უფლებების სათანადო დაცვის ეფექტური და ქმედითი მექანიზმები. ხელმომწერი ორგანიზაციები მოვუწოდებთ სამართალდამცავ ორგანოებს: – უზრუნველყონ სამუშაო ადგილებზე, საწარმოო პროცესში, დასაქმებულთა სიცოცხლის მოსპობის შემთხვევების სწრაფი, ეფექტური გამოძიება და საზოგადოებას პროაქტიულად მიაწოდონ ინფორმაცია გამოძიების მიმდინარეობისა და მისი შედეგების შესახებ; საქართველოს პარლამენტს და საქართველოს მთავრობას: – შრომითი უფლების დარღვევების პრევენციისა და მათზე სათანადო რეაგირების მიზნით, დაუყოვნებლივ შეიქმნას შრომის ინსპექტირების ეფექტური მექანიზმი, რომელიც გაითვალისწინებს მისი ქმედითობის აუცილებელ ბერკეტებს, მათ შორის, სამუშაო ადგილებზე უპირობო დაშვების უფლებამოსილებას, შრომითი უფლებების სრული სპექტრის შემოწმების მანდატს, შრომის უფლებების დარღვევების პრევენციისა და მათი აღმოფხვრის ეფექტურ აღსრულებით მექანიზებსა და სათანადო ფინანსურ/ ადმინისტრაციულ რესურსებს. – საქართველომ მოახდინოს შრომის საერთაშორისო ორგანიზაციის (ILO) #81, #129, #155, #C176 კონვენციებისა და ევროპის სოციალური ქარტიის მე-3 მუხლის რატიფიცირება”,-აღნიშნულია განცხადებაში.
24.10
ექსპრესნიუს.ჯი- http://www.epn.ge/?id=34138
--- 

24.10.2016	
მედიასაშუალება: http://www.info9.ge/sazogadoeba/158655-premierma-kompania-gileadis-vice-prezidents-c-hepatitis-eliminaciis-programis-mkhardatceristhvis-madloba-gadaukhada.html?lang=ka-GE
პრემიერმა კომპანია „გილეადის“ ვიცე-პრეზიდენტს C ჰეპატიტის ელიმინაციის პროგრამის მხარდაჭერისთვის მადლობა გადაუხადა
პრემიერ-მინისტრი გიორგი კვირიკაშვილი ამერიკული კომპანია „გილეადის“ ვიცე-პრეზიდენტ გრეგ ალტონს შეხვდა, რომელიც თბილისს C ჰეპატიტის ელიმინაციის პროგრამის ფარგლებში, საერთაშორისო მრჩეველთა ჯგუფის შეხვედრაში მონაწილეობის მისაღებად ესტუმრა. მთავრობის მეთაურმა „გილეადის“ ვიცე-პრეზიდენტს C ჰეპატიტის ელიმინაციის პროგრამის მნიშვნელოვანი მხარდაჭერისთვის მადლობა გადაუხადა და აღნიშნა, რომ პროექტი წარმატებით მიმდინარეობს, პროგრამით მოსარგებლე და განკურნებული პაციენტების რაოდენობა კი, იზრდება. კვირიკაშვილის შეფასებით, ეს არის კიდევ ერთი ძალიან მნიშვნელოვანი პროექტი, რომელიც ამერიკის შეერთებული შტატებისა და საქართველოს მთავრობების თანამშრომლობით ხორციელდება. შეხვედრისას აღინიშნა, რომ გასული წლის აპრილიდან, C ჰეპატიტის ელიმინაციის უპრეცედენტო პროექტში 14 ათასზე მეტი ადამიანი ჩაერთო, 5 ათასზე მეტმა მკურნალობა უკვე დაასრულა და 92% სრულად განიკურნა. ამერიკული კომპანია „გილეადი“, C ჰეპატიტის ვირუსის სრულ ელიმინაციამდე, საქართველოსთვის მედიკამენტების უწყვეტ მიწოდებას უზრუნველყოფს.
ინტერპრესნიუს.ჯი- http://www.interpressnews.ge/ge/sazogadoeba/403490-giorgi-kvirikashvilma-amerikuli-kompaniis-vice-prezidents-c-hepatitis-eliminaciis-programis-mnishvnelovani-mkhardatceristhvis-madloba-gadaukhada.html?ar=A
---  

24.10.2016	
მედიასაშუალება: http://www.interpressnews.ge/ge/sazogadoeba/403392-gileadis-prezidenti-c-hepatitis-uprecedento-programa-romelic-saqarthveloshia-mnishvnelovania-skhva-qveynebisthvis.html?ar=A
”გილეადის” პრეზიდენტი - C ჰეპატიტის უპრეცედენტო პროგრამა, რომელიც საქართველოშია, მნიშვნელოვანია სხვა ქვეყნებისთვის
C ჰეპატიტის უპრეცედენტო ელიმინაციის პროგრამა, რომელიც საქართველოშია, მნიშვნელოვანია სხვა ქვეყნებისთვის, - ამის შესახებ ჟურნალისტებს ამერიკული ფარმაცევტული კომპანია ”გილეადის” პრეზიდენტმა გრეგ ალტონმა განუცხადა, რომელიც საქართველოში C ჰეპატიტის ელიმინაციის პროგრამის ფარგლებში საერთაშორისო მრჩეველთა ჯგუფის შეხვედრაზე დასაწრებად ჩამოვიდა. მისივე თქმით, დღევანდელი შეხვედრა არის ტექნიკური, საკონსულტაციო ჯგუფის შეხვედრა, რომელიც C ჰეპატიტის ელიმინაციის პროგრამის ფარგლებში ტარდება. ”მისი მიზანია მრავალი ქვეყნიდან სხვადასხვა ექსპერტების მოწვევა და გამოცდილების გაზიარება, საუკეთესო მიღწევების განსაზღვრის მიზნით. ეს უპრეცედენტო პროგრამა, რომელიც საქართველოშია, მნიშვნელოვანია სხვა ქვეყნებისთვის”, - განაცხადა გრეგ ალტონმა. თბილისში, 24-25 ოქტომბერს, C ჰეპატიტის ელიმინაციის გეგმის განვითარების ხელშეწყობის მიზნით, საერთაშორისო მრჩეველთა ჯგუფის მეორე შეხვედრა იმართება. კონფერენცია დღეს სასტუმრო ”თბილისის მარიოტში” შრომის, ჯანმრთელობისა და სოციალური დაცვის მინისტრმა დავით სერგეენკომ და საქართველოში აშშ-ის ელჩმა იან კელიმ გახსნეს. საერთაშორისო მრჩეველთა ჯგუფის მეორე შეხვედრაზე C ჰეპატიტის ელიმინაციის პირველი ფაზის მიმდინარეობას შეაფასებენ, ასევე გრძელვადიან სამოქმედო გეგმას; წარმოადგენენ ვირუსის გავრცელების კვლევის შედეგებს და სამომავლო პრიორიტეტული აქტივობების დაგეგმვაზე იმსჯელებენ. კონფერენციის ფარგლებში პრევენციისა და კონტროლის ძირითად სტრატეგიებსაც მიმოიხილავენ და C ჰეპატიტიტის ელიმინაციისათვის ინდიკატორებსა და სამიზნეებს განსაზღვრავენ. საერთაშორისო მრჩეველთა ჯგუფი 11 უცხოელი ექსპერტისგან შედგება.
--- 

მედიასაშუალება: http://www.interpressnews.ge/ge/sazogadoeba/403474-daavadebatha-kontrolis-centrisa-da-biousafrthkhoebis-asociaciis-organizebith-saerthashoriso-simpoziumi-chatardeba.html?ar=A
დაავადებათა კონტროლის ცენტრისა და ბიოუსაფრთხოების ასოციაციის ორგანიზებით საერთაშორისო სიმპოზიუმი ჩატარდება
25-28 ოქტომბერს, სასტუმრო ,,ჰოლიდეი ინში“ შრომის, ჯანმრთელობისა და სოციალური დაცვის სამინისტროს დაავადებათა კონტროლისა და საზოგადოებრივი ჯანმრთელობის ეროვნული ცენტრის მხარდაჭერით და საქართველოს ბიოუსაფრთხოების ასოციაციის და საერთაშორისო საორგანიზაციო კომიტეტის ორგანიზებით, იერსინიას მე-12 საერთაშორისო სიმპოზიუმი ტარდება. როგორც „ინტერპრესნიუსს“ დაავადებათა კონტროლისა და საზოგადოებრივი ჯანმრთელობის ეროვნული ცენტრიდან აცნობეს, სიმპოზიუმს შრომის, ჯანმრთელობისა და სოციალური დაცვის მინისტრი დავით სერგეენკო, აშშ-ის ერთობლივი საფრთხეების პროგრამის დირექტორი CTR/DTRA ელიზაბეთ ჯორჯი, ასევე, დაავადებათა კონტროლისა და საზოგადოებრივი ჯანმრთელობის ეროვნული ცენტრის ხელმძღვანელი პირები და საქართველოს ეროვნული მეცნიერებათა აკადემიის პრეზიდენტი დაესწრებიან. სიმპოზიუმში მონაწილეობენ იერსინიებზე მომუშავე 21 ქვეყნის 100 - მდე მეცნიერი, მათ შორის სპეციალისტები საფრანგეთიდან, აშშ-დან, ჩინეთიდან, ნორვეგიიდან, რუსეთიდან, ახალი ზელანდიიდან, მადაგასკარიდან, დიდი ბრიტანეთიდან და ა.შ. იერსინიას სიმპოზიუმები ტარდება ყოველ ოთხ წელიწადში ერთხელ და ეს არის პირველი შემთხვევა, როდესაც მას აღმოსავლეთ ევროპის ქვეყანა მასპინძლობს. როგორც დაავადებათა კონტროლისა და საზოგადოებრივი ჯანმრთელობის ეროვნული ცენტრში აცხადებენ, საქართველოში სიმპოზიუმის ჩატარება ქართველი მეცნიერების ღვაწლის აღიარებაა, რომლებიც ათწლეულების მანძილზე აწარმოებენ იერსინიებიდან ყველაზე საშიშის - შავი ჭირის გამომწვევზე ეპიდემიოლოგიურ ზედამხედველობას. 1996 წელს სწორედ „შავი ჭირის საწინააღმდეგო საქართველოს სადგურის“ ბაზაზე დაარსდა დაავადებათა კონტროლისა და საზოგადოებრივი ჯანმრთელობის ეროვნული ცენტრი. სიმპზიუმზე მოხსენებები გაკეთდება შემდეგ საკითხებზე: ბაქტერიოლოგია, ეპიდემიოლოგია, დიაგნოსტიკა, ვაქცინები და ქიმიოთერაპია, გენომი, ევოლუცია, ეპიდზედამხედველობა და დაავადების კონტროლი, მასპინძლისა და პათოგენის ურთიერთქმედება და ა.შ. სიმპოზიუმის შემდეგ მონაწილეები ეწვევიან დაავადებათა კონტროლისა და საზოგადოებრივი ჯანმრთელობის ეროვნული ცენტრის რიჩარდ გ.ლუგარის სახელობის ლაბორატორიას, სადაც ქართველ მკვლევართა მუშაობას გაეცნობიან.
---  

მედიასაშუალება: http://www.epn.ge/?id=34124
C ჰეპატიტის ელიმინაციის პროგრამის ხელშეწყობის მიზნით, მრჩეველთა ჯგუფის II შეხვედრა გაიმართა
C ჰეპატიტის ელიმინაციის გეგმის განვითარების ხელშეწყობის მიზნით, საერთაშორისო მრჩეველთა ჯგუფის რიგით მეორე შეხვედრა გაიმართა. კონფერენცია საქართველოს შრომის, ჯანმრთელობისა და სოციალური დაცვის მინისტრმა, დავით სერგეენკომ და აშშ-ის ელჩმა საქართველოში იან კელიმ გახსნეს. ჯანდაცვის უწყების ხელმძღვანელმა პარტნიორებს კონფერენციაში მონაწილებისთვის მადლობა გადაუხადა და ელიმინაციის პროგრამის გაგრძელებაზე ისაუბრა. ”პროექტი გაგრძელდება იქამდე, სანამ ბოლო პაციენტი არ მიიღებს მკურნალობას. ჩვენ მოგვეცა საშუალება, რომ ჩართულობის კრიტერიუმი მოგვეხსნა და ნებისმიერს, ვინც გაივლის შესაბამის კვლევებს, მიიღოს ეს მკურნალობა. შედარებისთვის, თუ შარშან თვის განმავლობაში პროექტში შეგვეძლო 700-800 პაციენტის ჩართვა, დღეს ავედით 5000-ზე და ეს ბოლო არ არის”, -განაცხადა დავით სერგეენკომ. აშშ-ს ელჩმა საქართველოში ელიმინაციის პროგრამის შესახებ ისაუბრა. ”ეს არის ძალიან მნიშვნელოვანი პროექტი, რომელიც დიდ და დადებით გავლენას ახდენს ადამიანების სიცოცხლეზე. მე ძალიან მოხარული ვარ, რომ ჯანდაცვის მინისტრთან ერთად მივიღე მონაწილეობა ამ კონფერენციაში. ეს არის ამერიკის შეერთებული შტატების და საქართველოს მთავრობების თანაშრომლობით განხორციელებული ძალიან მნიშვნელოვანი პროექტი”, - განაცხადა იან კელიმ. კომპანია „გილეადის“ ვიცე-პრეზიდენტმა კი შეხვედრისა და ვირუსთან ბრძოლის მიმართულებით, საქართველოს გამოცდილების სხვა ქვეყნებისთვის გაზიარების მნიშვნელობაზე გააამხვილა ყურადღება. „საკონსულტაციო ჯგუფის შეხვედრა C ჰეპატიტის ელიმინაციის პროგრამის ფარგლებში ტარდება და მიზნად ისახავს მრავალი ქვეყნიდან ამ სფეროში მოღვაწე ექსპერტების მიწვევას საუკეთესო მიღწევების და მიმართულების გაზიარების მიზნით. პროგრამა, რომელიც საქართველოშია, მნიშვნელოვანია სხვა ქვეყნებისთვის გამოცდილების გაზიარების კუთხით,“ - აღნიშნა მან. საერთაშორისო მრჩეველთა ჯგუფის მეორე შეხვედრაზე ელიმინაციის პირველი ფაზის მიმდინარეობას აფასებენ, გრძელვადიან სამოქმედო გეგმას, ასევე ვირუსის გავრცელების კვლვევის შედეგებს წარადგენენ და სამომავლო პრიორიტეტული აქტივობების დაგეგმვაზე მსჯელობენ. კონფერენციის ფარგლებში, პრევენციისა და კონტროლის ძირითად სტრატეგიებსაც მიმოიხილავენ და C ჰეპატიტის ელიმინაციისთვის ინდიკატორებსა და სამიზნეებს განსაზღვრავენ. მრჩეველთა ჯგუფი ჯანდაცვის სამინისტროს, CDC-ისა და სხვა პარტნიორების კონსულტაციების გათვალისწინებით შერჩეული 11 უცხოელი ექსპერტისგან შედგება და ჯანდაცვის მსოფლიო ორგანიზაციის (WHO), აშშ CDC-ისა და სხვადასხვა წამყვან ექსპერტთა ჯგუფს აერთიანებს. შეხვედრას საერთაშორისო მრჩეველთა ჯგუფის თავმჯდომარე - აშშ-ის დაავადებათა კონტროლის ცენტრის ვირუსული ჰეპატიტების განყოფილების დირექტორი ჯონ ვორდი, ამერიკული ფარმაცევტული კომპანია “გილეადის“, ჯანდაცვის სამინისტროს, ადგილობრივი კლინიკების, დაავადებათა კონტროლის ცენტრის წარმომადგენლები და ადგილობრივი ექსპერტები ესწრებიან. საერთაშორისო მრჩეველთა ჯგუფის მეორე შეხვედრა საქართველოს შრომის, ჯანმრთელობისა და სოციალური დაცვის სამინისტროს, დაავადებათა კონტროლისა და საზოგადოებრივი ჯანმრთელობის ეროვნული ცენტრის, აშშ-ის დაავადებათა კონტროლისა და პრევენციის ცენტრისა და სხვა საერთაშორისო პარტნიორების ორგანიზებით იმართება. საერთაშორისო მრჩეველთა ჯგუფის პირველი შეხვედრა საქართველოში, გასული წლის 3-4 ნოემბერს გაიმართა.
--- 

24.10.2016	
მედიასაშუალება: http://www.epn.ge/?id=34105
სერგეენკო: C ჰეპატიტის აღმოფხვრის პროექტი გაგრძელდება იქამდე, სანამ ბოლო პაციენტი არ მიიღებს მკურნალობას
C ჰეპატიტის  ელიმინაციის გეგმის   განვითარების ხელშეწყობის  მიზნით, საერთაშორისო მრჩეველთა  ჯგუფის  მეორე შეხვედრა იმართება. კონფერენცია საქართველოს შრომის, ჯანმრთელობისა და სოციალური დაცვის მინისტრმა  დავით სერგეენკომ  და აშშ-ს ელჩმა საქართველოში  იან კელიმ გახსნენს. საერთაშორისო მრჩეველთა ჯგუფის მეორე შეხვედრაზე  ელიმინაციის პირველი  ფაზის მიმდინარეობა შეაფასეს. გრძელვადიანი სამოქმედო გეგმა,  ასევე ვირუსის გავრცელების  კვლევის შედეგები წარმოადგინეს და სამომავლო პრიორიტეტული  აქტივობების  დაგეგმვაზე იმსჯელეს. კონფერენციის ფარგლებში  პრევენციისა და კონტროლის  ძირითად სტრატეგიებსაც  მიმოიხილავენ და C ჰეპატიტის ელიმინაციისთვის  ინდიკატორებსა და  სამიზნეებს განსაზღვრავენ. „დღეს დაიწყო რიგით მეორე კონფერენცია საერთაშორისო მრჩეველთა საბჭოსი, რომელიც ეძღვნება საქართველოში ჰეპატიტის აღმოფხვრის პროექტს. მართლაც ბედნიერი ვარ, ხაზი გავუსვა იმ გარემოებას, რომ პროექტი ძალიან წარმატებულად მიდის და მნიშვნელოვნად იზრდება იმ პაციენტების რაოდენობა, რომლებსაც ეძლევათ პროექტში ჩართვის შესაძლებლობა. დიდ მადლობას  ვუხდი ჩვენს ამერიკელ პარტნიორებს. ისინი ჩამოვიდნენ დღეს კონფერენციაში მონაწილეობის მისაღებად. ვფიქრობ, ეს ორი სამუშაო დღე მნიშვნელოვან ინფორმაციას მოგვცემს, კიდევ უფრო როგორ გავაუმჯობესოთ ეს მართლაც უმნიშვნელოვანესი პროექტი“,-განაცხადა ჯანდაცვის მინისტრმა დავით სერგეენკომ და დასძინა, რომ პროექტი გაგრძელდება იქამდე, სანამ ბოლო პაციენტი არ იმკურნალებს: „ მოგვეცა შესაძლებლობა, რომ ჩართულობის კრიტერიუმი საერთოდ მოგვეხსნა და ნებისმიერი, ვინც გაივლის შესაბამის კვლევებს, მიიღებს  ამ მკურნალობას. თუ შარშან შეგვეძლო 700-800 პაციენტის პროექტში ჩართვა თვის განმავლობაში, ახლა უკვე ავედით 5000-ზე და ეს ბოლო არაა“,-განაცხადა დავით სერგეენკომ. C ჰეპატიტის  ელიმინაციის  პროგრამა საქართველოში 2015 წლის აპრილიდან დაიწყო.  ამ დროისთვის მკურნალობაში 20. 000-მდე ბენეფიციარი ჩაერთო. 9 671 პაციენტმა კი მკურნალობა უკვე დაასრულა. საერთაშორისო მრჩეველთა ჯგუფი 11 უცხოელი  ექსპერტისგან შედგება. შეხვედრას ჯგუფის თავმჯდომარე  აშშ-ის დაავადებათა კონტროლის  ცენტრის ვირუსული ჰეპატიტების  განყოფილების დირექტორი ჯონ ვორდი, ამერიკული  ფარმაცევტული კომპანია „გილეადის“, ჯანდაცვის სამინისტროს, ადგილობრივი კლინიკების, დაავადებათა კონტროლის ცენტრის წარმომადგენლები და ადგილობრივი ექსპერტები ესწრებიან. პირველი საერთაშორისო მრჩეველთა ჯგუფის შეხვედრა გასული წლის ნოემბერში გაიმართა.
პირველი.ქომ.ჯი- http://pia.ge/show_news.php?id=80660&lang=geo	
ჯიეიჩენ.ჯი- http://ghn.ge/com/news/view/162680
--- 

24.10.2016	
მედიასაშუალება: http://www.info9.ge/regionebi/158653-batumsi-socialuri-saxlis-mseneblobaze-dasaqmebuli-pirebi-sromis-anazraurebas-itxoven.html?lang=ka-GE
ბათუმში სოციალური სახლის მშენებლობაზე დასაქმებული პირები შრომის ანაზღაურებას ითხოვენ
სოციალურად დაუცველებისთვის განკუთვნილი „იაფი სახლის“ მშენებლობაზე დასაქმებული პირები კომპანია „კონვენტ ჯორჯიასგან“ საკუთარი შრომის ანაზღაურების მიღებას ითხოვენ. აზერბაიჯანულმა კომპანია „კონვენტ ჯორჯიამ“, რომელიც „იაფი სახლის“ მშენებლობას ახორციელებს, ბათუმის მერიის მიერ გამოცხადებულ ტენდერში გასულ წელს გაიმარჯვა. მშენებლობაზე დასაქმებულები აცხადებენ, რომ მათ შვიდი თვის განმავლობაში ხელფასი არ აუღიათ, რაც 18 ათას ლარს შეადგენს. ისინი დახმარებას ბათუმის მერიას სთხოვენ, წინააღმდეგ შემთხვევაში კი, სასამართლოს მიმართავენ. როგორც ირკვევა, აღნიშნულ კომპანიას ხელფასი არც ობიექტის დაცვის სამსახურის თანამშრომლებისთვის აქვს გადახდილი. სოციალური სახლის მშენებლობისთვის ბათუმის მერიამ ბიუჯეტიდან 4 მილიონ 300 ათასი ლარი გამოყო. ხელშეკრულების გაფორმებისთანავე, მერიამ აზერბაიჯანულ კომპანიას 1 643 785 ლარი გადაურიცხა, თუმცა აღნიშნულ ტერიტორიაზე მშენებლობა მიმდინარე წლის აგვისტოს შემდეგ არ გაგრძელებულა. სატენდერო პირობების თანახმად, ტერიტორიაზე ოთხი კორპუსი უნდა აშენებულიყო, თუმცა ამ ეტაპზე, მხოლოდ ორი კორპუსის საძირკველია აშენებული. „იაფი სახლის“ მშენებლობის პროცესს არასამთავრობო ორგანიზაციების წარმომადგენლები აკვირდებოდნენ. "საერთაშორისო გამჭვირვალობა - საქართველოს" ანალიტიკოსი ნათია ზოიძე აცხადებს, რომ აღნიშნული პროგრამა სრულყოფილად არ იყო შედგენილი, რამაც დროში გაწელვა და ხარვეზები გამოიწვია. ბათუმის მერიის წარმომადგენლებმა კი სატელეფონო საუბარში განმარტეს, რომ კომპანიასთან ხელშეკრულება შეწყდა, რის შემდეგაც, პირველ რიგში, ყადაღის დადება მოხდება, ხოლო შემდეგ, საკითხი სამართლებრივი გზით მოგვარდება. „კომპანია ნაკისრ ვალდებულებას არ ასრულებს. მასთან ხელშეკრულება გვაქვს, რომლითც ვალდებულების უზრუნველყოფას მოვითხოვთ. ყველა პროცედურას, რომელიც საბანკო გარანტიებითაა უზრუნველყოფილი, სამართლებრივად მოვითხოვთ. კომპანიას პირველ რიგში, ყადაღას დავუდებთ. ეს პროცედურა უკვე დავიწყეთ. ახლა ვალდებულებების შეუსრულებლობის გამო, ხელშეკრულება გავწყვიტეთ. კომპანიის წარმომადგენლებთან კონტაქტის საშუალება რომ გვქონდეს კარგი იქნებოდა. ჩვენ მათ წერილობით მივწერეთ და პასუხს ველოდებით“, - განაცხადა ბათუმის მერმა გიორგი ერმაკოვმა. აღნიშნულ კომპანიასთან დაკავშირებას ვერც მშენებლობაზე დასაქმებული პირები ახერხებენ.
--- 

24.10.2016	
მედიასაშუალება: http://pia.ge/show_news.php?id=80618&lang=geo
პრობლემურ უბნებში განმეორებითმა არჩევნებმა უპრეცედენტოდ ჩაიარა - ჯანდაცვის სამინისტრო
ჯანდაცვის მინისტრის განცხადებით, ყველაზე პრობლემურ უბნებში, სადაც გარკვეული ხარვეზები შეიქმნა, განმეორებითმა არჩევნებმა უპრეცედენტოდ, მშვიდ, წყნარ გარემოში ჩაიარა, რაც წინგადაგმული ნაბიჯია. დავით სერგეენკოს საპარლამენტო არჩევნების მეორე ტურში პოზიტიური მოლოდინები აქვს. "არჩევნების მეორე ტურზე ჩემი მოლოდინები ცალსახად პოზიტიურია. ჩვენ ამ განმეორებითი არჩევნებით დავამტკიცეთ, რომ ყველაზე პრობლემურ უბნებში, სადაც გარკვეული ხარვეზები შეიქმნა, განმეორებითმა არჩევნებმა უპრეცედენტოდ ჩაიარა, მშვიდ წყნარ გარემოში, რაც მნიშვნელოვანი წინგადაგმული ნაბიჯია. 30 ოქტომბერს, საქართველოს მოსახლეობა გააკეთებს საბოლოო არჩევანს", - განაცხადა სერგეენკომ. შეგახსენებთ, რომ მეორე ტური 30 ოქტომბერს გაიმართება.
--- 

მედიასაშუალება: http://ghn.ge/com/news/view/162682
სამი სამხედრო მკურნალობას რეანიმაციულ განყოფილებაში გადის - დავით სერგეენკო
დედოფლისწყაროში მომხდარი ავტოსაგზაო შემთხვევის დროს დაშავებული სამი სამხედრო მკურნალობას რეანიმაციულ განყოფილებაში გადის, - განაცხადა საქართველოს ჯანდაცვის მინისტრმა დავით სერგეენკომ. მისი ინფორმაციით, დაშავებული სამხედროების სიცოცხლეს საფრთხე არ ემუქრება. „საყურადღებო რჩება სამი პაციენტის მდგომარეობა, საბედნიეროდ მათ ჯანმრთელობას საფრთხე არ ემუქრებათ, მაგრამ იმისათვის, რომ შემდგომი გართულებები იქნეს თავიდან აცილებული, ისინი აგრძელებენ მკურნალობას რეანიმაციულ განყოფილებაში”, - განაცხადა დავით სერგეენკომ. ავტოსაგზაო შემთხვევა 21 ოქტომბერს დედოფლისწყარო-სიღნაღი-თბილისის დამაკავშირებელ ავტომაგისტრალზე მოხდა. შემთხვევის შედეგად 1 ჯარისკაცი გარდაიცვალა. 10-მდე კი მძიმედ დაშავდა. სამხედრო პოლიციის საგამოძიებო ჯგუფმა და თავდაცვის სამინისტროს გენერალურმა ინსპექციამ მომხდართან დაკავშირებით საქმე აღძრა. გამოძიება სისხლის სამართლის კოდექსის 276-ე მუხლის მე-5 ნაწილით მიმდინარეობს.

მედიასაშუალება: http://www.interpressnews.ge/ge/regioni/403389-khashuris-sastsrafo-samedicino-dakhmarebis-centri-mushaobas-akhal-shenobashi-ganagrdzobs.html?ar=A
ხაშურის სასწრაფო-სამედიცინო დახმარების ცენტრი მუშაობას ახალ შენობაში განაგრძობს
სასწრაფო სამედიცინო დახმარების ხაშურის ცენტრი საქმიანობას ახლად რეაბილიტირებულ შენობაში განაგრძობს. როგორც „ინტერპრესნიუსს“ ხაშურის მუნიციპალიტეტიდან აცნობეს, ცენტრის პრეზენტაციას სსიპ სასწრაფო-სამედიცინო დახმარების ცენტრის დირექტორი დავით ტორუა, საქართველოს პარლამენტის წევრი, ხაშურის მაჟორიტარი დეპუტატი ვალერი გელაშვილი და ხაშურის მუნიციპალიტეტის გამგებელი გიორგი გურასპაშვილი დაესწრნენ. „სასწრაფო სამედიცინო დახმარების ხაშურის ცენტრისთვის შენობის რეაბილიტაციის სამუშაოები ხაშურის მუნიციპალიტეტის მხარდაჭერით განხორციელდა. ამ მიზნით ფარნავაზის ქუჩაზე, ე.წ. სტატისტიკის შენობის პირველ სართულზე ჩატარდა შიდა რეკონსტრუქციისა და მოსაპირკეთებელი, გარე კეთილმოწყობის, ელექტროსამონტაჟო, შიდა თბოტექნიკური, შიდა და გარე წყალმომარაგებისა და სხვა სარეაბილიტაციო სამუშაოები. სასწრაფო-სამედიცინო დახმარების ხაშურის ცენტრი აქამდე დაქირავებულ შენობაში ფუნქციონირებდა. სარეაბილიტაციო სამუშაოების განხორციელების შედეგად, ცენტრს სრულფასოვნად მუშაობისთვის ყველა პირობა აქვს შექმნილი. აღსანიშნავია, რომ ცენტრში აქამდე მომუშავე სამ ბრიგადას ერთიც დაემატა - გაიზარდა მედპერსონალის რაოდენობა“, - ნათქვამია ინფორმაციაში.

მედიასაშუალება: http://www.ipress.ge/new/49193-qarelshi-socialuri-satsarmo-gaikhsna
ქარელში სოციალური საწარმო გაიხსნა
სპორტისა და ახალგაზრდობის საქმეთა სამინისტროს სსიპ ბავშვთა და ახალგაზრდობის განვითარების ფონდის დაფინანსებით ქარელის მუნიციპალიტეტის სოფელ ბებნისში სოციალური საწარმო ამოქმედდა. პრეზენტაციას მინისტრი ტარიელ ხეჩიკაშვილი დაესწრო.
პროექტს წმინდა თეოდორე ტირონის სახელობის სარეაბილიტაციო ცენტრი  ახორციელებს. პროექტის ბენეფიციარები არიან ამავე ცენტრის 20  შშმ აღსაზრდელი და სოფელ ბებნისის მცხოვრები, სოციალურად დაუცველი 25 მოზარდი და  ახალგაზრდა. პროექტის ფარგლებში  სარეაბილიტაციო ცენტრის ბაზაზე  დაფუძნდა ტრადიციული ხელობების შემსწავლელი საწარმო, სადაც 4 თვის განმავლობაში მიმდინარეობდა ბენეფიციართათვის მინანქრის, გობელენის, თექის და ხის დამუშავების ტექნოლოგიების სწავლება. დაფინანსების ფარგლებში სახელოსნო აღიჭურვა იარაღ-დანადგარებითა და სხვა საჭირო მასალით (მინანქრის ღუმელი, გობელენის საქსოვი დაზგა, ხის გასაშალაშინებელი დაზგა და ხის საჭრელი წვრილი იარაღები). ახალგაზრდები გადანაწილდნენ სხვადასხვა მიმართულებით სურვილისა და შესაძლებლობების  მიხედვით. სამომავლოდ, საწარმოს ფარგლებში შექმნილი ნამუშევრები  სარეაბილიტაციო ცენტრის მცირე მაღაზიაში გაიყიდება.  დეკემბრის დასაწყისში კი ბავშვთა და ახალგაზრდობის განვითარების ფონდის წლის შემაჯამებელი ღონისძიება გაიმართება, სადაც ანგარიშის პარალელურად წლის განმავლობაში დაფინანსებული პროექტების ფარგლებში შექმნილი პროდუქციის გამოფენა-გაყიდვა  მოეწყობა.

მედიასაშუალება: http://batumelebi.netgazeti.ge/news/59463/
ოთხი შვილით ერთი ძროხის ამარა და სახელმწიფოს დახმარების გარეშე
ხულოს მუნიციპალიტეტის სოფელ ხიხაძირში, ახალშენის უბანში მცხოვრები ცეცხლაძეების ოჯახი ხელისუფლებას დახმარებას სთხოვს. ხუთსულიან ოჯახს, რომლის არც ერთი წევრი არ მუშაობს და ოჯახის უმცროსი წევრი სტუდენტია, საარსებო შემწეობა წელს, იანვარში მოუხსნეს. გულვარდი ოთხ შვილთან ერთად სოფელ ხიხაძირში, ახალშენის უბანში ქვის ერთსართულიან სახლში ცხოვრობს. მას ქმარი ავტოსაგზაო შემთხვევის დროს, ცხრა წლის წინ დაეღუპა. სახლში კარ-ფანჯარა მხოლოდ რამდენიმე ოთახშია. კარებს სხვადასხვა ზომის ხის ძელები აქვს მიკრული. „შემამოწმონ რა მაქვს, რა გამაჩნია, ერთი ძროხითა და 1000 კვადრატული მიწის ნაკვეთით თავს ვინმე ირჩენს?! სოფელში ყველა გაჭირვებულია, ვინმე თუა დასაქმებული, მხოლოდ პედაგოგია და სოფლის გამგებლები. აქ პენსია ოჯახის შემოსავლად ითვლება, მაგრამ მე არც საპენსიო ასაკი მაქვს, 55 წლის ვარ“, –  გვიყვება გულვარდი მიქელაძე. შეუბათქაშებელ ოთახში ერთ მხარეს საწოლი და შეშის ღუმელი დგას, მეორე მხარეს – სავარძლებია, მათ შორის კი პატარა მაგიდა და ორი სკამი. საწოლის ზემოთ ხის თაროზე პატარა ტელევიზორია, იატაკს ძველი ლინოლეუმი აფარია, რომელსაც სიცივისგან თავის დასაცავად ძველი, თხელი ხალიჩა აქვს დაფარებული – ეს ცეცხლაძეების მისაღები ოთახია. ოჯახს არც აბაზანა აქვს, სარეცხსა თუ ჭურჭელს გულვარდი წვიმასა და ქარში ეზოში რეცხავს. „საარსებო შემწეობა ბოლოს გასული წლის დეკემბერში ავიღე. დახმარება იმის გამო მომიხსნეს, რომ ჩემი შვილი თურქეთში გადავიდა სამუშაოდ. არ ვიცოდი  სააგენტოსთვის თუ უნდა მეცნობებინა. არავის უკითხვას იქ რატომ წავიდა, რა პირობებში მუშაობდა. ყველა გაჭირვებული იქ მიდის, თორემ დალხენილი იქ არ წავა სამუშაოდ. როცა დახმარება მომიხსნეს, ვითხოვე მოსულიყვნენ და ხელახლა გადაემოწმებინათ. გადაგვამოწმეს და 103 000-მდე გამიზარდეს ქულა. როცა დახმარებას ვიღებდი, 48 000 ქულა გვქონდა. მას შემდეგ არაფერი შემიძენია, ისევ იმ ორ ოთახში ვცხოვრობთ, სადაც მანამდე ვცხოვრობდით“, – ამბობს გულვარდი. დიასახლისი ამბობს, რომ მწყობრიდან გამოსული იატაკის შესაკეთებლად სამასალე მერქნის გამოყოფა გამგეობას წერილობით სთხოვა, რაზეც ნებართვა ვერ მიიღო, შესაბამისად, ოჯახი ზამთარს ისევ შესაკეთებელი იატაკითა და ძელებით მიფარებული კარ-ფანჯრებით შეხვდება. ცხრა წლის წინ ოჯახმა წლების განმავლობაში დაგროვებული თანხით ქობულეთის მუნიციპალიტეტის სოფელ ჯიხანჯურში ორსართულიან საცხოვრებელ სახლში ბინა იყიდა. თუმცა, ბინის ყიდვიდან რამდენიმე წლის შემდეგ საცხოვრებელ სახლში გაჩენილმა ხანძარმა იქ არსებული შვიდივე ბინა გაანადგურდა. გულვარდი ამბობს, რომ კომპენსაცია, რაც სახელმწიფომ როგორც დაზარალებულ ოჯახს ჩაურიცხა, შვილის მკურნალობას მოახმარა.„იმ სახლიდან მხოლოდ საფუძველი დარჩა. უმცროსი შვილი გოჩა ახლა მესამე კურსის სტუდენტია, საზღვაო აკადემიაში სწავლობს. სტუდენტი რომ გახდა, ბათუმში დასარჩენი არსად გვქონდა და ნათესავმა ერთოთახიანი ბარაკის ტიპის სახლი დროებით დაუთმო, ისიც მოუწესრიგებელი ოთახი იყო. იქ ცხოვრობდა ჩემი შვილი და იქედან სასწავლებელში ფეხით დადიოდა, სახლში სიცივე, გარეთაც სიცივე და ავად გახდა, დაჩრდილვა მიიღო და ორი წელი ვუმკურნალე, თბილისში დამყავდა. კომპენსაცია, 4 000 ლარი, რაც მთავრობამ ჩამირიცხა, გოჩას მკურნალობას არ ეყო. მიუხედავად იმისა, რომ ბავშვს მამა არ ჰყავდა, სწავლის გადასახადი არც სასწავლებელმა დაუფინანსა და არც ხულოს გამგეობამ. გამგეობაში მითხრეს, რადგან სკოლა აქ არ დაუმთავრებია, ვერ დავაფინანსებთო. დამამთავრებელი კლასები გოჩამ ბათუმში ისწავლა, მაგრამ ამას რა მნიშვნელობა ჰქონდა? ჩვენ ხომ აქ ვცხოვრობთ, ბოლო ორი წელი ბათუმში გადავიყვანე სასწავლებლად, ყურან-კურსში (მუსლიმური პანსიონი)  დადიოდა და ხოფაზე სკოლაში სწავლობდა“. უფულობამ გოჩას ხელი შეუშალა გამოეყენებინა შანსი და მესამე კურსზე პრაქტიკის მიზნით ნაოსნობაში წასულიყო – დოკუმენტები დედის ძმის დახმარებით შეაგროვა, მაგრამ საჭირო თანხის (500 დოლარი) შეგროვება ვეღარ შეძლო. „გოჩა პრაქტიკით გემზე უნდა წასულიყო, საბუთებისთვის საჭირო თანხა ჩემმა ძმამ მისცა, პედაგოგია, მეზობელ სოფელში ასწავლის, მოიკლო და ჩემს შვილს აჩუქა, ცხოვრება რომ აეწყო. საბუთები გააკეთა და ჩასარიცხი თანხა ვეღარ ვნახეთ, საბუთები დაგვრჩა გაკეთებული. უფროსმა შვილმა, რომელიც თურქეთში იყო წასული, იმდენი ვერ იმუშავა, რომ გოჩას ყოფნოდა, თვითონ გოჩაც თურქეთში გადავიდა თანხის დასაგროვებლად, მაგრამ რამდენიმე დღეში დაურეკეს გემი გადისო და ვეღარ წავიდა“, – გვიყვება გულვარდი.
--- 


ბეჭდვითი მედია
_____________________________________________________________________________ 
25.10.2016	
მედიასაშუალება: ქრონიკა+
ინვალიდ ბავშვთა გარდაცვალებისა და არასრულწლოვანთა სექსუალური ძალადობის ფაქტები სახელმწიფო პანსიონატში
ის რომ, შეზღუდული შესძლებლობის მქონე პანსიონატში ბავშვები კვდებიამ და არასრულწლოვანები ერთმანეთზე სექსუალურად ძალადობენ, ამჯერად სწორედ ამის ოფიციალურ ანგარიშს წარმოგიდგენთ... სახალხო დამცველის ანგარიში: " თბილისში ჩვლ ბავშტა სახლის მონიტორინგის დროს სახალხო დამცველის რწმუნებულმა დააფიქსირა ბავშვი, რომელიც ბავშვისთვის განკუთვნის რბილ სავარძელში იჯდა, ტიროდა და მოძრაობით მოუსვენრობას გამოხატავდა. მონიტორინგის ჯგუფის წევრის მიერ ყურადღების გამახვილების შედეგ ერთ-ერთმა ამღზრდელმა ბავშვი სავარძლიდან ამოიყვანა. მიუხედავათ იმის, რომ ბავშვს ჰიგიენური საფენი ეცვა, ქვედა ქვედა ტანსაცმელი წელანდე იყო დასველებული. მოცემული ფაქტი ბადებს გონივრულ ეჭვს, რომ ამღზრდელების სიმწირის გამო, ხშირად, ბავშვების ტირილზე ისინი არ რეაგირებენ"...
http://mediamonitoring.ge/mms/includes/image.php?id=3992714&name=25.10.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

25.10.2016	
მედიასაშუალება: 
რა თანხებს ხარჯავენ სამინისტროები უცხოეთში ვიზიტებზე?!
ამ საკითხზე "ქრონიკა+"-ს ესაუბრა "ანტიკოსტიტუციური პოლიტიკის ინსტიტუტის" თავმჯდომარე - ვლადიმერ ლაგვილავა. საქართველოს ჯანდაცვის სამინისტროს შვიდი თვის საერთო ხარჯია 98307.48 ლარი, მათ შორის, საზღვარგარეთ 77440.80 ლარი...
http://mediamonitoring.ge/mms/includes/image.php?id=3992759&name=25.10.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

25.10.2016	
მედიასაშუალება: ქრონიკა+
რას გვირჩევენ ექიმები რესპირატორული დაავადებების დროს?!
დაავდებათა კონტროლისა და საზოგადოებრივი ჯანდაცვის ეროვნული ცენტრის ოფიციალური მონაცემების მიხედვით, 2016 წლის მე-3 კალენდარული კვირის მდგომარეობით, გრიპის გავრცელების ინტენსივობა საქართველოში ეპიდემიოლოგიურ ზღურბლს არ აჭარბებს და შეადგენს 332.6-ს 100 000 და დაფიქსირდა ექვსი ლეტალური შემთხვევა... ივანე ჩხეიძე - იაშვილის სახელობის კლინიკის ექიმი: - როგორც წესი, ვირუსი ყველაზე მძიმეთ მოხუცებულებსა და ბავშვებში მიმდინარეობს...
http://mediamonitoring.ge/mms/includes/image.php?id=3992991&name=25.10.2016+-+%E1%83%A5%E1%83%A0%E1%83%9D%E1%83%9C%E1%83%98%E1%83%99%E1%83%90%2B&p=1&lang=Ge

25.10.2016	
მედიასაშუალება: ჯორჯია თუდეი
ალექსანდრე ალადაშვილის სახელობის განახლებული კლინიკა პაციენტებს უმაღლესი დონის მომსახურებას სთავაზობს
აქართველოს შრომის, ჯანმრთელობისა და სოციალური დაცვის მინისტრი დავით სერგეენკო ალექსანდრე ალადაშვილის სახელობის განახლებული კლინიკის საიუბილეო ღონისძიებას დაესწრო. ჯანდაცვის მინისტრმა დაწესებულება დათავალიერა და კოლეგებს წარმატებები უსურვა. „ჩვენ მართლაც ისტორიულ ადგილას ვიმყოფებით. ეს არის კლინიკა, რომელიც თითქმის საუკუნეს ითვლის. აქ ექიმების მთელი თაობები აღიზარდა. კლინიკაში ბევრი რამ შეიცვალა, საბედნიეროდ, სიკეთისკენ. მე ძალიან მიხარია, რომ ამ ადგილას უკვე ახალი ტექნოლოგიებით, ძველი სიბრძნით და ახალი ცოდნით შესაძლებელი გახდება მეტი პაციენტის მკურნალობა და მეტი შედეგის მიღწევა“, - განუცხადა დავით სერგეენკომ ჟურნალისტებს. კლინიკის კლინიკური დირექტორის, პროფესორ თამაზ ჩხიკვაძის ინფორმაციით, კლინიკა პაციენტებს უწევს როგორც ამბულატორიულ, ასევე სტაციონარულ და გადაუდებელ დახმარებას. მისივე ინფორმაციით, გაფართოვდა მომსახურების არეალი და საქმიანობას დაემატა ნეიროქირურგია, ტრავმატოლოგია, ორთოპედია, თვალის ქირურგია და სხვ. მრავალპროფილიან კლინიკას სრული რეაბილიტაცია ჩაუტარდა. სარესტავრაციო და სარემონტო სამუშაოები ორი წლის განმავლობაში მიმდინარეობდა. ახალგარემონტებული სამედიცინო დაწესებულება ულტრათანამედროვე აპარატურით არის აღჭურვილი. დღესვე ალექსანდრე ალადაშვილის სახელობის კლინიკაში მისი შვილის, პროფესორ ვახტანგ ალადაშვილის ბარელიეფიც გაიხსნა. მიხეილ ჩაჩავას პატივსაცემად კი აუდიტორიას, სადაც პროფესორი ლექციებს კითხულობდა, მისი სახელი ეწოდა. ალექსანდრე ალადაშვილის სახელობის კლინიკა 1880 წლიდან ფუნქციონირებს.
http://mediamonitoring.ge/mms/includes/image.php?id=3992988&name=25.10.2016+-+%E1%83%AF%E1%83%9D%E1%83%A0%E1%83%AF%E1%83%98%E1%83%90+%E1%83%97%E1%83%A3%E1%83%93%E1%83%94%E1%83%98&p=1&lang=Ge

25.10.2016	
მედიასაშუალება: რეზონანსი
საარჩევნო წელს უმწეოთა ბაზას ხელოვნურად ზრდიან საარსებო შემწეობა ყველაზე მეტ ადამიანზე სწორედ 2012 და 2016 წლებში გაიცემოდა
უმუშევრობისა და სიღარიბის დონის შემცირების ფონზე, ქვეყანაში საარსებო შემწეობის მიმღებთა რიცხვი მაინც იზრდება. სოციალური მომსახურების სააგენტოს მონაცემებით, 2016 წლის იანვრიდან სექტემბრის ჩათვლით, მიზნობრივი სოციალური დახმარების, საარსებო შემწეობის მიმღებთა რაოდენობა 18%-ით გაიზარდა და 480 783 ადამიანი შეადგინა. როგორც ირკვევა ასეთი მკვეთრი მატება საარჩევნო წლებში ხდება. 2012 წელსაც უმწეოთა ბაზა 14,6%-ით გაიზარდა. ჩნდება ეჭვი, რომ შემწეობის მიმღებთა რაოდენობას არჩევნების წინ ხელოვნურად ზრდიან. როგორც ცნობილია, მიზნობრივი სოციალური დახმარების სახელმწიფო პროგრამა 2006 წელს ამოქმედდა და იმ მოქალაქეებს შეეხო, ვინც სიღარიბის ზღვარს ქვემოთ იმყოფება. სოციალურად დაუცველი ოჯახების სოციალურ-ეკონომიკური მდგომარეობის შეფასების მეთოდოლოგია (ფორმულა) სამი ძირითადი ელემენტისგან შედგება: ოჯახის შემოსავალი, ოჯახის ქონება და ოჯახის საჭიროებები. ფორმულით განისაზღვრება ოჯახის სარეიტინგო ქულა. 9 წლის განმავლობაში სოციალურად დაუცველი მოსახლეობა საარსებო შემწეობას მხოლოდ იმ შემთხვევაში იღებდა, თუ სარეიტინგო ქულა 57 000-ს არ აღემატებოდა. 2015 წლის მაისიდან სოციალურად დაუცველი მოსახლეობის სოციალურ-ეკონომიკური მდგომარეობის შეფასების ახალი მეთოდოლოგია ამოქმედდა, რომელიც ჯანდაცვის სამინისტრომ გტშსუა-ის მხარდაჭერით შეიმუშავა. ახალი მეთოდოლოგიით, ოჯახის ნებისმიერი წევრი, რომლის სარეიტინგო ქულაც 30 000-ს არ აღემატება, 60 ლარს იღებს ოჯახის ყველა წევრზე. 30 000-დან 57 000-მდე სარეიტინგო ქულის მქონე ოჯახი - 50 ლარს, 57 000-დან 60 000-მდე - 40 ლარს, ხოლო 60 000-დან 65 000-მდე - 30 ლარს. ამასთან, ნებისმიერი სოციალურად დაუცველი ოჯახი, რომლის სარეიტინგო ქულაც 100 ათასს არ აღემატება, თითოეულ ბავშვზე 10-ლარიან დანამატს იღებს. მიზნობრივი სოციალური დახმარების წინა მეთოდოლოგიაში ბავშვზე დანამატი გათვალისწინებული არ იყო. 2008 წლის 21 მაისს საპარლამენტო არჩევნები ჩატარდა. ამავე წელს სოციალური დახმარების მიმღებთა რაოდენობა სექტემბრამდე უწყვეტად იზრდებოდა, სექტემბერ-ნოემბერში კლების ტენდენცია იყო, დეკემბრში კი კვლავ გაიზარდა. 2010 წლის 30 მაისს ადგილობრივი თვითმმართველობის, თბილისის მერისა და საქართველოს პარლამენტის შუალედური არჩევნები ჩატარდა. იმავე წელს საარსებო შემწეობის მიმღებთა რაოდენობა ივლისამდე უწყვეტად იზრდებოდა. ივლისიდან კი, შემცირების ტენდენცია დაიწყო (2010 წლის ივნისში სოციალურად დაუცველი ოჯახების სოციალურ-ეკონომიკური მდგომარეობის შეფასების ახალი მეთოდოლოგია ამოქმედდა და დახმარების მიმღებთა რაოდენობის შემცირება ამას უკავშირდება). 2012 წლის 1-ელ ოქტომბერს საპარლამენტო არჩევნები გაიმართა. იმავე წელს საარსებო შემწეობის მიმღებთა რაოდენობა ყოველთვიურად, საკმაოდ მაღალი ტემპით იზრდებოდა. მცირედი კლება მხოლოდ მარტში დაფიქსირდა. 2012 წლის იანვარში საარსებო შემწეობას 398 248 ადამიანი იღებდა, არჩევნების წინა თვეს, ანუ სექტემბერში კი შემწეობის მიმღებთა რაოდენობა 456 573-მდე გაიზარდა (წლის ბოლოს 501 ათასსაც მიაღწია). უკვე 2013 წლიდან კი დაიწყო შემცირება და 2014 წლის დეკემბრის ბოლოს საარსებო შემწეობას 421 387 ადამიანი იღებდა, 2015 წლის ბოლოს კი საერთოდაც 389 650-მდე ჩამოვიდა. 2016 წლის იანვრიდან კი, წინა საარჩევნო წლების ანალოგიურად, დაიწყო ბაზაში საარსებო შემწეობის მიმღებთა რაოდენობის ზრდა. თუკი იანვარში საარსებო შემწეობას სულ 407 339 ადამიანი იღებდა, სექტემბერში მათი რაოდენობა 480 783-მდე გაიზარდა. თანაც ეს მაშინ, როდესაც ხელისუფლება ქვეყანაში სიღარიბის დონის შემცირებაზე აპელირებს. სტატისტიკური მონაცემების ანალიზისას გამოიკვეთა, რომ წინასაარჩევნო პერიოდში, როგორც მოქმედი ხელისუფლების, ისე წინა მთავრობის დროს, საარსებო შემწეობის მიმღებთა რაოდენობა ყოველთვის იზრდებოდა. ზოგ შემთხვევაში ეს იყო გამოხატული მატების ტენდენციის გაგრძელება, ზოგ შემთხვევაში კი უმწეოთა რაოდენობის ზრდის დაწყება უშუალოდ წინასაარჩევნო პერიოდს ემთხვეოდა. შემწეობის მიმღებთა რაოდენობის ცვლილებას ობიექტური მიზეზებიც აქვს. სოციალური დახმარების მიმღები ოჯახების გადამოწმება მუდმივად ხდება გეოგრაფიული, დემოგრაფიული ან შემოსავლების ცვლილების გამო. ამასთან, სოციალური მომსახურების სააგენტოში მუდმივად შედის ახალი განაცხადი სოციალური დახმარების მიღების თაობაზე. მიუხედავად ამისა, ერთი ტენდენცია უცვლელია - საარჩევნო წელს ბაზაში საარსებო შემწეობის მიმღებთა რიცხვი ყოველთვის იზრდება. რატომ ხდება ასე? ამაზე არავინ საუბრობს. ანალიტიკოსი ნოდარ კაპანაძე არ გამორიცხავს, რომ წინა წლების ანალოგიურად, წელსაც საარსებო შემწეობის მიმღებთა რაოდენობა სპეციალურად არჩევნებისთვის ყოფილიყო გაზრდილი. "ცხადია, გამორიცხული არაფერია. ყველაზე ცუდი ის არის, რომ სოციალური დახმარების სისტემა ასეთი მიზნებისთვის გამოიყენება. ეს აჩენს ეჭვს და პრობლემასაც ქმნის. ამ საკითხებზე პასუხს იძლევა არა სტატისტიკოსი ან ისეთი ადამიანი, ვინც მინიმუმ გამრავლების ტაბულა მაინც იცის, არამედ ვიღაც იურისტი, რომელმაც არ კი იცის რეალურად რა ხდება. როცა საფუძვლიანი პასუხი არ არსებობს, რასაკვირველია, ეჭვი კიდევ უფრო მძაფრდება. ბოლო წლების განმავლობაში, სოციალური მდგომარეობა რეალურად გაუმჯობესებულია. სიღარიბის დონის რეალური მაჩვენებლები შემცირების ტენდენციას ასახავს. ასეთ შემთხვევაში სოციალური დახმარების მიმღებთა რაოდენობა წესით არ უნდა იზრდებოდეს. ამიტომ ჩნდება აზრი, რომ ეს არჩევნებისთვის კეთდება. აყველაზე მეტად ასეთ ეჭვს ამძაფრებს არგუმენტირებული პასუხების არარსებობა. შეიძლება გაზრდილიყო დახმარების მიმღებთა რაოდენობა, თუკი გაიზრდებოდა ზღვარი, მაგრამ ამის არგუმენტი უნდა იყოს ის, რომ არსებობდა უფრო მეტი თანხა და შესაძლებლობა, ხალხის დასახმარბლად. რამდენადაც ასე არ იყო, ამიტომაც ჩნდება ეჭვი, რომ საარსებო შემწეობის მიმღებთა რიცხვი არჩევნებისთვის სპეციალურად გაზარდეს", - განუცხადა "ბიზნეს-რეზონანსს" ნოდარ კაპანაძემ.

შემზარავი სტატისტიკა და საგანგაშო რეალობა
2017 წელს ამოქმედდა კანონი, რომლის თანახმადაც, რომლის თანახმადაც ტუბერკულიოზის დაავადების მქონე პაციენტებს შეეზღუდებათ გადაადგილება, კონტაქტი სხვა ადამიანთან და ცხადია, მათ შესთავაზებენ ,მკურნალობის დაწყებას... "ქრონიკა+" ამ კანონთან დაკავშირებით ტუბერკულიოზისა და ფილტვის დაავადებათა ეროვნული ცენტრის დირექტორს, პროფესორ ზაზა ავალიანს ესაუბრა. ზაზა ავალიანი: - არსებობს დაავადებათა კონროლის ეროვნული ცენტრი, რომელიც კონტაქტების კვლევაზე მუშაობს. ეს იდემიოლოგები და ჩვენი რეგიონული ქსელის ექიმები მიდიან ხოლმე პაციოენტებთან და მის მგდომარეობას კითხულობენ, თუმცა ეს ყველაფერი მაინც მოკითხვის დონეზეა და არა იძულებითი მკურნალობის... - კანონში ის თუ წერია რომ იარსებებს ჯგუფი, თქვენთან, ან ჯანდაცვის სამინისტროში, რომლებიც პერიოდულად შეამოწმებს დიდი დაწესებულებების თანამშრომლებს, კვების ობიექტებზე მომუშავა პიროვნებებს?.. ზაზა ავალიანი: - კანონში მსგავს შემოწმებებზე არაფერი წერია, თუმცა როდესაც პირი იდენტიფიცირდება, რომ მას აქვს გადამდები ფორმის ტუბერკულიოზი და არ იტარებს შესაბამის მკურნალობას, ამ შემთხვევაში მოხდება მისი იძულებითი წესით იზოლაცია...

უცნობი ისტორია
თბილისის სახელმწიფო უნივერსიტეტში მეორე კორპუსის ბიბლიოთეკაში შესული ბიბლიოთეკარს ვეუბნები, რომ ესმას ვეძებ. მასზე აქ ყველამ იცის. მანაც მიმასწავლა ოთახი... გაიცანით ეს ესმა გუმბერიძეა, 21 წლის სამართლის ფაკულტეტის მეოტხე კურსის სტუდენტი. ის უსინათლოა, თუმცა ბევრის მნახველი... იურიდიულზე იმიტომ ცააბარა, რომ ბავშვობიდან ხშირი შეხება ჰქონდა სახელმწიფოს სხვადასხვა სტრუქტურებთან. თავისი ეროვნული სასწავლო ოლიმპიადის ფარგლებში ინგლისშიც იყო...

